
[bookmark: _Hlk93412048][bookmark: _Hlk93412930]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ ԱՇԽԱՏԱԿԱԶՄԻՆ  ԳՈՒՄԱՐ ՀԱՏԿԱՑՆԵԼՈՒ ԵՎ ՏՆՏԵՍԱԿԱՆ ԵՐԿԱՐԱԺԱՄԿԵՏ ԶԱՐԳԱՑՄԱՆՆ ՈՒՂՂՎԱԾ ԾՐԱԳՐԵՐԻ ՇՐՋԱՆԱԿՆԵՐՈՒՄ «ՁԵՌՆԱՐԿԱՏԵՐ+ՊԵՏՈՒԹՅՈՒՆ ՀԱԿԱՃԳՆԱԺԱՄԱՅԻՆ ՆԵՐԴՐՈՒՄՆԵՐԻ ԿԱՌԱՎԱՐԻՉ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ «ՁԵՌՆԱՐԿԱՏԵՐ+ՊԵՏՈՒԹՅՈՒՆ ՀԱԿԱՃԳՆԱԺԱՄԱՅԻՆ ՆԵՐԴՐՈՒՄՆԵՐ» ՈՉ ՀՐԱՊԱՐԱԿԱՅԻՆ ՄԱՍՆԱԳԻՏԱՑՎԱԾ ՊԱՅՄԱՆԱԳՐԱՅԻՆ ՆԵՐԴՐՈՒՄԱՅԻՆ ՖՈՆԴԻ ՓԱՅԵՐԻ ՁԵՌՔԲԵՐՄԱՆ ՄԱՍԻՆ

	1. Ֆինանսների նախարարություն
	02.08.2022թ.

	
	№ 01/8-1/13567-2022

	    1․ ՀՀ կառավարության 21.05.2020թ. N 771-Լ որոշմամբ հաստատվել է «Տնտեսական երկարաժամկետ զարգացմանն ուղղված առաջին ծրագիրը» (այսուհետ՝ Ծրագիր)։ Ծրագրի համաձայն «Ձեռնարկատեր+Պետություն հակաճգնաժամային ներդրումների կառավարիչ» փակ բաժնետիրական ընկերության «Ձեռնարկատեր+Պետություն հակաճգնաժամային ներդրումներ» ոչ հրապարակային մասնագիտացված պայմանագրային ներդրումային ֆոնդում (այսուհետ՝ ֆոնդ) նախատեսվել է պետության մասնակցությունը՝ մինչև 50.0 մլրդ դրամ ընդհանուր արժողությամբ ֆոնդի փայերի ձեռքբերման եղանակով։
Ծրագրով նախատեսված է ներդրումն իրականացնել տասը մասնաբաժիններով՝ յուրաքանչյուրը մինչև 5.0 մլրդ դրամի չափով, որոնցից առաջինն արդեն իսկ կատարվել է և նշված ներդրման շրջանակներում ֆոնդի կողմից ստանձնվել են պարտավորություններ։
Հաշվի առնելով ֆոնդի հաշվետվության արդյունքները և ֆինանսական գործունեության հետագա զարգացումը՝ Նախագծով առաջարկվում է փայերի ձեռքբերման նպատակով ՀՀ վարչապետի աշխատակազմին հատկացնել 5.0 մլրդ դրամ:
Սակայն հարկ է նշել, որ ներկայիս դրությամբ առկա ներդրումային և հաշվետվողական կանոնները բավարար չեն ներդրումների ռազմավարական համապատասխանությունը և արդյունավետությունը բացահայտելու տեսանկյունից, ուստի անհրաժեշտ է ևս մեկ անգամ քննարկել ծրագրի ներդրումային կանոնները և կառավարման ձևաչափը:

	Ընդունվել է ի գիտություն:
Այս մասով հարկ ենք համարում նշել նաև, որ Ներդրումային ֆոնդի կառավարիչը միշտ պատրաստակամ համագործակցել է ՀՀ  կառավարության հետ։ Մասնավորապես, հաշվետվողական կանոնների վերաբերյալ քննարկումներ նախկինում եղել են, ինչի արդյունքում Ֆոնդի ներդրումային հաշվետվությունը փոփոխվել է՝ այդ թվում համապատասխանեցնելով ԱՄՀ-ի պահանջներին։
Նշված հաշվետվությունը հասանելի է դարձել նաև ՀՀ ֆինանսների նախարարության համար։ 
Միևնույն ժամանակ, պետք է ի նկատի ունենալ, որ սույն նախագծին կից հաշվետվությունում ներառված տեղեկատվությունը հրապարակվել է այնքանով, որքանով այն չի պարունակում առևտրային գաղտնիք «Ձեռնարկատեր + Պետություն հակաճգնաժամային ներդրումներ» ոչ հրապարակային մասնագիտացված պայմանագրային ներդրումային ֆոնդի և մասնավոր ներդրողի միջև կնքված պայմանագրերի համաձայն:
Կարծում ենք՝ ներդրումային կանոններին և հաշվետվողականության լավագույն ձևի ընտրությանը վերաբերող հետագա քննարկումները որևէ ձևով չպետք է կապել Նախագծով առաջարկվող 2-րդ տրանշով տրամադրվող միջոցների հետ։

	2․  Ինչ վերաբերվում է Նախագծով նախատեսված գումարը ՀՀ վարչապետի աշխատակազմին ՀՀ 2022թ. պետական բյուջեով նախատեսված ՀՀ կառավարության պահուստային ֆոնդից ինն ամսում հատկացնելուն, ապա հայտնում ենք, որ ՀՀ կառավարության պահուստային ֆոնդում ինն ամսվա կտրվածքով ռեսուրսներ առկա չեն: Ուստի ՀՀ կառավարության պահուստային ֆոնդը ֆինանսավորման աղբյուր դիտարկելու դեպքում, առաջարկում ենք որպես տարբերակ քննարկել ՀՀ 2022թ. պետական բյուջեի միջոցների տարեսկզբի ազատ մնացորդի հաշվին ՀՀ կառավարության պահուստային ֆոնդի տարեկան գումարներից ինն ամիս վերաբաշխում կատարելու հնարավորությունը: 

	Ընդունվել է ի գիտություն:


	2․  Արդարադատության նախարարություն
	29.07.2022թ.

	
	N /27.2/33204-2022

	1․ «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում փոփոխություններ և լրացումներ կատարելու, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու և Հայաստանի Հանրապետության վարչապետի աշխատակազմին  գումար հատկացնելու և տնտեսական երկարաժամկետ զարգացմանն ուղղված ծրագրերի շրջանակներում «Ձեռնարկատեր+Պետություն հակաճգնաժամային ներդրումների կառավարիչ» փակ բաժնետիրական ընկերության «Ձեռնարկատեր+Պետություն հակաճգնաժամային ներդրումներ» ոչ հրապարակային մասնագիտացված պայմանագրային ներդրումային ֆոնդի փայերի ձեռքբերման մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանի «19-րդ կետին» բառերն անհրաժեշտ է փոխարինել «19-րդ մասին» բառերով՝ ելնելով «Նորմատիվ իրավական ակտերի մասին» օրենքի 14-րդ հոդվածի 3-րդ մասի պահանջներից:
	Ընդունվել է:
Նախագծում կատարվել են համապատասխան փոփոխությունը:

		2. Նախագծի 4-րդ հոդվածով հաստատվող հավելվածն անհրաժեշտ է համարակալել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին համապատասխան: 

	Ընդունվել է:
Նախագծում կատարվել են համապատասխան փոփոխությունները:


	3․  Կենտրոնական բանկ
	04.08.2022թ.

	
	N 15.1-04/0263-22

	ՀՀ կառավարության որոշման նախագծի վերաբերյալ առաջարկություններ և դիտողություններ չունենք։
	Ընդունվել է ի գիտություն:


	4․  Էկոնոմիկայի նախարարություն
	09.08.2022թ.

	
	N 01/12590-2022

	[bookmark: _GoBack]ՀՀ կառավարության որոշման նախագծի առնչությամբ առաջարկում ենք «Հայաստանի պետական հետաքրքրությունների ֆոնդ» ՓԲԸ-ի (այսուհետ՝ Ընկերություն) կողմից կատարվող ներդրումներն իրականացնել գանձապետական հաշվի միջոցով՝ առանց 5 միլիարդ ՀՀ դրամի չափով մասնաբաժինների ստացման անհրաժեշտության՝ համաձայն ՀՀ փոխվարչապետ Մ․ Գրիգորյանի, ՀՀ ֆինանսների նախարարի, Ընկերության ներկայացուցչի և այլ գործընկերների մասնակցությամբ տեղի ունեցած քննարկման արդյունքների։
	Չի ընդունվել
Նշենք, որ ՀՀ կառավարության որոշման նախագիծը վերաբերում է «Ձեռնարկատեր+Պետություն հակաճգնաժամային ներդրումների կառավարիչ» փակ բաժնետիրական ընկերության «Ձեռնարկատեր+Պետություն հակաճգնաժամային ներդրումներ» ոչ հրապարակային մասնագիտացված պայմանագրային ներդրումային ֆոնդում (այսուհետ՝ Ֆոնդ) փայերի ձեռքբերման նպատակով ՀՀ պետական բյուջեից հատկացված (հատկացվող) և առևտրային բանկերում պահվող (ներառյալ՝ ավանդադրված) դրամական միջոցները ՀՀ գանձապետարանում բացված գանձապետական հաշվին (հաշիվներին) փոխանցելուն, և ոչ թե «Հայաստանի պետական հետաքրքրությունների ֆոնդ» փակ բաժնետիրական ընկերության բանկային սպասարկումը Գանձապետարան տեղափոխելուն»:
Ինչ վերաբերում է Ֆոնդի միջոցների բանկային սպասարկումը գանձապետարան տեղափոխելու վերաբերյալ քննարկումներին, ապա հարկ ենք համարում նշել, ՀՀ կառավարության 771-Լ որոշմամբ հաստատված տնտեսական երկարաժամկետ զարգացմանն ուղղված ծրագրերի շրջանակներում  նախատեսվում է պետության մասնակցությունը մինչև 50 մլրդ դրամ ընդհանուր արժողությամբ ֆոնդի փայերի ձեռքբերման եղանակով։ Հայաստանի Հանրապետության կառավարության կողմից ֆոնդի փայերի ձեռքբերումը նախատեսվում է իրականացնել տասը մասնաբաժիններով՝ յուրաքանչյուրը մինչև 5 մլրդ դրամի չափով։ 
Ուստի, նշված քննարկումները վերաբերել են ոչ թե տասը տրանշերով տրվող գումարի մասով ստանձնված հանձնառությունը չեղարկելուն, այլ այդ միջոցների սպասարկումը գանձապետարանին վերապահեուն։

